
КОМИ РЕСПУБЛИКАСА ПРАВИТЕЛЬСТВОЛÖН

ШУÖМ

Коми Республика мутасын вöрзьöдны позьтöм эмбур 

объектъясöс государственнöй учёт вылö босьтöм да техническöя инвентаризируйтöм йылысь

  «Вöрзьöдны позьтöм эмбур вылö да сыкöд сделкаяс вылö правояс государственнöя пасйöм йылысь» Федеральнöй оланпас олöмö пöртöм могысь Коми Республикаса Правительство шуис:

1. Индыны, мый вöрзьöдны позьтöм эмбур объектъяслы государственнöй учёт да техническöй инвентаризация вöчöны «Техническöй инвентаризация кузя республиканскöй бюро» Коми Республикаса государственнöй öтувъя предприятие да сылöн филиалъяс.

2. Сöгласитчыны «Техническöй инвентаризация кузя республиканскöй бюро» Коми Республикаса государственнöй öтувъя предприятиеяс Сыктывкар, Воркута, Инта, Печора, Усинск, Ухта, Сосногорск, Вуктыл  каръясса да Чилимдiн, Изьва, Мылдiн, Княжпогост, Емдiн, Удора, Сыктыв, Луздор, Койгорт районъясса мутасъясын филиалъяс котыртöмкöд.

3. Коми Республикаса архитектура, стрöитчöм, коммунальнöй овмöс да энергетика кузя министр В.С. Бибиковлы да Коми Республикаса эмбур кузя министр В.П. Кузнецовлы нуöдны тайö шуöм примитöмкöд йитчöм колана котыртан уджъяс.

4. Вöзйыны «Техническöй инвентаризация кузя республиканскöй бюро» Коми Республикаса государственнöй öтувъя предприятиеöн юрнуöдысь П.М. Трофимовлы нуöдны тайö шуöмлöн 2 пунктын индöм филиалъяс артмöдöмкöд йитчöм колана котыртан уджъяс.

5. Вöзйыны 2003 во сентябр 10 лунöдз меставывса асвеськöдлан органъяслы Коми Республикаса архитектура, стрöитчöм, коммунальнöй овмöс да энергетика министерствокöд öтув  индöм пöрадок серти  техническöй инвентаризация да учёт кузя муниципальнöй органъясысь  мöдöдны «Техническöй инвентаризация кузя республиканскöй бюро» Коми Республикаса государственнöй öтувъя предприятиелы архивъяс (архивнöй да документальнöй фондъяс) .

6. Коми Республикаса эмбур кузя министр В.П. Кузнецовлы аддзыны да сетны «Техническöй инвентаризация кузя республиканскöй бюро» Коми Республикаса государственнöй öтувъя предприятиелы 240 кв. метрысь  абу ичöтджык жыр.

7. Тайö шуöмсö олöмö пöртöм бöрся видзöдны Коми Республикаса архитектура, стрöитчöм, коммунальнöй овмöс да энергетика  министерстволы.

Коми Республикаса Юралысь

